
2007-2010 II. Ingurumen Esparru Programak jokabide arau argiak ematen 

ditu Euskadik iraunkortasunaren bidean aurrera egin dezan, eta horretarako, 

11 helburu estrategiko eta 44 konpromiso zehazten ditu ingurumen arloko 

politikan. Administrazio gardena eraikitzeko asmoz, zehaztutako politikekin 

bat datorrena, 2008ko Ingurumen Urtekaria aurkeztu dugu, bi helbururekin: 

Euskadiko ingurumenaren egoera eta bilakaera ezagutzea batetik, eta hartutako 

konpromisoak bete direla jakinaraztea bestetik. Bi alderdien ikuspegi osagarriak 

III. Ingurumen Esparru Programako helburuez programatutako ekintzak egokiak diren edo ez zehazteko aukera ematen 

du.

Hain zuzen ere honako hau da 2008ko Ingurumen Urtekariak aurreko urteetako argitalpenekiko duen berrikuntza: 

dokumentu bakarrean biltzen dituela aurreko bi txostenak; hots, Ingurumen Iraunkortasunaren Txostena eta Ingurumen 

adierazleak.  Bateratze horren helburua II. Ingurumen Esparru Programaren helburuak lortzeko gure ekintzek egindako 

ekarpena ikusaraztea da. Ezin dugu Ingurumen Esparru Programaren gidoiari heltze soilarekin lasai gelditu; beharrezkoa 

da jarraitzen ari den norabidea zuzena den edo ez aztertzea, baita ezarpenaren erritmoa handitu egin behar ote den 

edo azken emaitzak lortzeko ekintza gehigarriak beharrezkoak ote diren ere. 

Ikuspegi bateratuak ingurumen politikan aurrera egiteko eta berrikuntzak sartzeko aukera ematen du, administrazio 

publikoan helburukako kudeaketara hurbilduta herritarrekiko kudeaketa eraginkorragoa eta gardenagoa bilatzeko. 

Ekintza balioestea, politikak hobetzeko.

Dokumentu honetan, bi ikuspegi horiei eman diegu erantzuna, ingurumen gaietan Eusko Jaurlaritzaren zenbait sailek 

abian jarritako ekintza nagusiak berrikusi ondoren. Eta iraunkortasunerako bidean aurrera egiten ari garen edo ez 

neurtuz eta balioetsiz, ahaztu gabe II. Ingurumen Esparru Programaren lau urtekoaren hasierako etapan gaudela.

Adierazleek erakusten dutenaren arabera, hobetzen ari gara oinarrizko ingurumen bektoreen kalitatea; hau da, 

airearena, urarena eta lurzoruarena. Desfase handiena dagoen eremuetarako, jarduera planak diseinatu ditugu, II. 

Ingurumen Esparru Programaren amaierarako ezarritako helburuak lortzearren. Halaber, ekoizpen sistemaren 

ekoeraginkortasunean pixkanaka-pixkanaka ari gara aurrera egiten, aberastasun handiagoa sor baitezakegu baliabide 

gutxiago xahututa eta hondakin, kutsadura eta berotegi efektuko gas gutxiago sortuta. Horrela, duela oso gutxi baino 

iraunkorragoak gara orain. 

Baina iraunkortasunean alderdi batzuetan bakarrik aurre egitea ez da nahikoa. Aurrera egiten jarraitzeko beharra 

dugu, termino absolutuetan handitzen jarraitzen dutelako baliabideen kontsumoak, hondakinen sorrerak eta kutsadura 

orokorrak. Eta gure azken helburua ez da erlatiboa, absolutua baizik: ekonomia iraunkorra duen ongizate gizartea 

izatera iristea.   

Esther Larrañaga

Eusko Jaurlaritzako Ingurumen eta Lurralde Antolamendu sailburua.

Gobierno Vasco.

EAEko ingurumena zaintzeko 3/98 Legearen agindua 

betez, Jaurlaritzaren Gobernu Kontseiluak 2002-2020 

aldirako garapen iraunkorrerako euskal ingurumen 

estrategia eta 2002-2006 aldirako lehenengo Ingurumen 

Esparru Programa onartu zituen 2002ko ekainaren 4an. 

Azken hori epe luzerako ikuspegi estrategikoaren barruan 

txertatu zuen, 1992an Rio de Janeiron eginiko Lurraren 

goi bileran lurralde bakoitzean garapen estrategiak egiteko 

hartutako konpromisoarekin bat eginda.

Lehen Ingurumen Esparru Programak EAEri 

iraunkortasunerantz abiatzea ahalbidetu zion, trakzio-

indarra egin baitzuen, eta ondorioz, ingurumenaren zein 

Gobernantzaren kalitatea hobetu zen. Hala ere, 

ezinbestekoa da Garapen Iraunkorraren Euskal 

Ingurumen Estrategiaren helburuak lortzeko aurrera 

egiten jarraitzea. Horretarako, 2007ko ekainean EAEko 

2007-2010 aldirako II. Ingurumen Esparru Programa 

onartu zen. Epe motz eta ertainerako plangintza tresna 

berri honek lau lehentasun ezartzen ditu aldirako:

1. Etorkizuna ziurtatzea, klima aldaketaren kontra eginda 

eta haren ondorioetarako prestatuta.

2. Gure kapital naturala indartzea eta gure bioaniztasuna 

babestea.

3. Gure herriguneen ingurumen kalitatea hobetzea, 

pertsonen bizi kalitatea bermatzeko.

4. Ekonomia iraunkorrerantz aurrera egitea, kontsumo 

eta produkzio iraunkorraren bitartez.

Behin ikuspegia zehaztuta eta lehentasunak ezarrita, 

programa 44 konpromisotan zehazten da, guztiak 11 
helburu estrategikoren inguruan bilduta:

Azken finean,2020an hurrengo belaunaldiari utziko diogun 

Euskadin ingurumen arazo nagusiak konpontzeko bidean 

egotea da planaren helburua.

Iraunkortasunerantz aurrera egiten 
jarraiteza, 2007-2010 aldirako II. 
Ingurumen Esparru Programaren 
erronka.

Sarrera

Helburu Estrategikoak:

1. Aire garbia. 

2. Uraren kalitate ona. 

3. Lurzoruaren kutsadura prebenitzea eta 

kutsatutakoa garbitzea.

4. Baliabideak erantzukizunez kontsumitzea. 

5. Energiaren kontsumo eta ekoizpen 

iraunkorrak sustatzea. 

6. Hondakinak murriztea eta isurketarik ez 

egitea.

7. Gure aniztasun biologikoari eustea.

8. Mugikortasuna kudeatzeko eredu berri 

baterantz egitea. 

9. Lurraldearen erabilera orekatua erdiestea

10. Berotegi-efektuko gasen (BEG) isurketak 

mugatzea. 

11. Klima-aldaketara egokitzea.



19INTRODUCCIÓN > ANUARIO AMBIENTAL



Gobernantza edo gobernu ona lortzeko nahitaezkoa da 

gobernuak proiektua hein handi batean babestea, eta 

horrek esan nahi du haren politikek esplizituak izan behar 

dutela, eta haren kudeaketa ezarritako helburuen eta 

lortu nahi diren emaitzen arabera ebaluatu behar dela. 

Ebaluazioa ez da ekitaldi bat ixtean egiten den jarduera. 

Etengabeko prozesua da eta kudeaketa estiloaren zati 

izan behar du. 

Sarritan, ebaluazio sistemak, erabiltzen direnean, 

erabilitako baliabideen kudeaketan eta jarraitutako 

prozesuen ebaluazioan oinarritu dira, emaitzen eta 

planteaturiko helburuen lorpen mailan oinarritu baino.

Administrazio publikoek helburuen araberako 

kudeaketaren irizpideak eta metodoak txertatu behar 

dituzte beren kudeaketa prozeduretan. Enpresa pribatu 

eraginkorrek duela zenbait hamarkada txertatu dituzte 

ir izpide horiek, beren kudeaketa metodoetan 

gardentasuna eta eraginkortasuna pixkanaka areagotzeko. 

Helburuen araberako kudeaketak administrazio 

publikoen politiken helburua, estrategiak eta aurreikusitako 

emaitzak argi azal daitezen eskatzen du; horrela, haien 

kudeaketa gardenagoa da, eta batez ere, gobernuaren 

jardunak hobeto ebaluatzeko azterketa elementuak 

ematen dira.

Ingurumen eta Lurralde Antolamendu Sailak zera bilatzen 

du horren bitartez, beren programen ebaluazio ariketak 

zorrotzagoak eta erabilgarriagoak izatea, konpromisoak 

bete direla frogatzeaz gain, haien egokitasuna ebalua 

dadin ezarritako helburuen eta lortutako emaitzen arteko 

konparaketaren arabera. 

Hortaz, ebaluazio ariketa programaren etengabeko 

hobekuntzarako tresna bilakatzen da, proposatutako 

neurriak zein ezarritako jomugak berrikusita.

Gobernantza eta kultura 
berria: helburuen araberako 
kudeaketa administrazio 
publikoetan

Sarrera

Orain arte, 2002-2006 aldirako I. Ingurumen Esparru 

Programa onartu zenetik, urtean bi txosten idatzi dira: 

alde batetik, Ingurumen Esparru Programan jasotako 

konpromisoak betetzeko aurrerapenen ebaluazioa 

(iraunkortasunaren ebaluazioa). Bestetik, hainbat 

ingurumen adierazle kalkulatuta ingurumenaren egoeraren 

bilakaera.

 Bi txostenen arteko loturarik eza muga argia izan da 

Ingurumen Esparru Programaren baloraz io 

sistemarentzat. Konpromisoak betetzea politikak edo 

tresnak abian jartzea baino ez dela ulertzen bada, haiek 

ingurumenean izango duten eragina aintzat hartu gabe, 

orduan ez da nahikoa.

Ondorioz, txosten honetan aurreko Ingurumen Esparru 

Programaren baitan eginiko bi azterketak egiten dute 

bat: planaren konpromisoen segimendua eta ingurumen 

adierazleen araberako ingurumenaren egoeraren 

azterketa.

Horregatik, 2007-2010 aldirako II. Ingurumen Esparru 

Programak ingurumen-adierazleak adierazitako 11 

helburu estrategikoekin bateratu nahi izan ditu.Hala, 

programaren ebaluazioaren ebaluazioa errazago egiten 

da, bai konpromisoen lorpenarena bai helburuen 

lorpenarena, ingurumen adierazleetan oinarrituta neurtzen 

baitira. 

Beraz, hurrengo kapituluan II. Esparru Programaren 11 

helburuen (eta 44 konpromisoen) ebaluazio globala 

aurkeztuko dugu, dagokion adierazlearen joeran 

oinarrituta, ezarritako helburuak lortzeko konpromiso 

bakoitzean egin diren jarduera nagusiak azpimarratuta. 

Datuak lehenengo eranskinean jarri dira.

Emaitzak modu grafiko eta intuitiboan aurkeztu dira, 

adierazleak azken urteetan izan duen joera erakusten 

duten gezien bitartez. Azterketa hau partziala da nahitaez, 

adierazleak joera positiboa izan arren, II. Ingurumen 

Esparru Programan ezarritako helburuak lortzeko zailak 

izan baitaitezke. Alderdi hori Ingurumen Esparru 

Programaren tarteko ebaluazioan aztertuko da.

Aurrera egiteko neurtzea: 
Ingurumen iraunkortasunaren 
txostena etapa berri honetan.

JOERAK

JOERAK

JOERAK

JOERA POSITIBOA

EZ DAGO JOERA ARGIRIK
(Aurrepauso positibo batzuk daude, 
baina horiek eskasak dira edo joera 
gurutzatuak dituzte).

JOERA NEGATIBOA

JOERAK

JOERAK
EZ DAGO EGUNERATUTAKO 
DATURIK



Helburu bakoitzaren ibilbide indibidualaren ondoren, 

hirugarren kapituluan baterako ebaluazio bat egin da, 

iraunkortasunaren bidean aurrera egiten ari ote garen 

galdera konplexuari erantzun sinpleak emanda. Bide hori 

etengabe egokitu behar dela jakinda, jarraian 

iraunkortasuneko europar estrategiaren bilakaera-ildo 

nagusiak azalduko ditugu. Epe luzerako jomuga 

iraunkorrak izatea da, ez bakarrik iraunkorragoak izatea.

Lehenengo eranskinean konpromiso bakoitzarekin 

loturiko adierazleen balio eguneratuak bildu dira, joera 

ezartzeko oinarritzat hartu diren azken datuak erakutsita. 

Azkenik, bigarren eranskinean abian diren hiru 

ingurumen plan nagusien balorazio indibidualizatua 

aurkeztuko dugu (Klima aldaketaren aurkako euskal 

plana, Lurzoru kutsatuen euskal plana eta Ingurumenaren 

aldetik iraunkorra den euskal kontsumo-plana) baita parte 

hartzen duten sail bakoitzak 2008an eginiko jardueren 

balorazioa ere. Ebaluazio hau sintesi bat da eta ez du 

adierazitako plan bakoitzarentzat aurreikusitako 

jarraipenerako egin beharreko ebaluazioa ordezten.

Sarrera

2008 EBALUAZIO 
INTEGRATUA: 

AURRERAPEN ETA 
JOERA NAGUSIAK



11 herlburu
44 konpromiso



Hurrengo grafikoak modu laburrean eskaintzen du II. 

Esparru Programaren 11 helburuei eta 44 konpromisoei 

dagozkien balorazioak, izandako joeren ikuspegia aintzat 

hartuta. 

Ondorioz, ikus daiteke 6 helburutan (ura, airea, lurzorua, 

energia, bioaniztasuna eta klima aldaketari egokitzea) 

joerak guztiz positiboak direla, eta batean bakarrik 

(mugikortasun ereduak) da joera negatiboa; kasu horretan 

helburua lortuko den zalantza sortzen da, behintzat 2010. 

urterako. Gainerako lauetan (baliabide naturalekin, 

isurketekin, lurraldearekin eta klima aldaketarekin 

lotutakoak) aurrera egiten ari da konpromiso gehienetan, 

baina emaitza globalek ez dute, oraindik, behar bezain 

joera argia erakusten nahi den norabidean. Alarma 

goiztiar hauek aurreikusitako jarduerak bizkortzea eta 

haietan sakontzea beharrezkoa denaren ideia azpimarratu 

egiten dute.

Ikuspegi sintetikoek kontu handia izatea eskatzen badute 

ere, grafikoak erakusten du konpromisoei dagokienez 

balorazioek ere aurrerapen maila desberdinak dituztela. 

Aritmetika sinplea eginez ikus dezakegu 23 konpromisotan 

joerak positiboak direla, 10 joeretan zalantzazkoak direla, 

eta 3tan, gainera, II. Ingurumen Esparru Programan 

jarritakoak baino epe luzeagoak beharko direla. Kontua 

balio-judiziorik emateko oraindik eguneraturiko daturik 

ez duten 6 helburuekin osatzen da, eta helburu 

kuantitatiborik ezarrita ez duten beste birekin; hortaz, 

balorazioa ez da hain argia.

1. Aire garbia

2. Uraren kalitate ona

3. Lurzoruaren kutsadura prebenitzea eta kutsatutakoa garbitzea

4. Baliabide naturalak erantzukizunez kontsumitzea

5. Energiaren kontsumo eta ekoizpen iraunkorra sustatzea

6. Hondakinak murriztea eta tratatu gabeko isurketarik ez egitea

7. Gure aniztasun biologikoari eustea

8. Mugikortasuna kudeatzeko eredu berri baterantz egitea

9. Lurraldearen erabilera orekatua erdiestea

10. Berotegi-efektuko gasen (BEG) isurketak mugatzea

11. Klima aldaketara egokitzea.

11 Helburu Estrategikoak Joera Ingurumen Esparru Programaren 
2010erako kompromisoak

1 2 3 4 5

86 7 9 10 11

12 13 14 15

16 17 18

19 20 21 22

2724 25 26 2823

3229 30 31 33 36 3734 35

38 39

40 41

42

43 44

JOERA

“Lurralde guztian airearen kalitatea hobetzea osasunean eta herritarren 

bizi-kalitatean duen eragina dela eta. Arreta berezia jarriko zaie 

herriguneei”

JOERA1. Kompromisoa: AIREAREN KALITATEA
Neurrizkoa eta onargarria mailak % 95 baino gehiago izango diren aire kalitate indizea lortzea; 
aldiz, txarra, oso txarra eta arriskutsua mailak % 1 baino gutxiago izatea. Txarra, oso txarra eta 
arriskutsua maila jasaten duten herritar kopurua % 20 murriztea 2006arekin alderatuta

JOERA2. Kompromisoa: PM10 PARTIKULAK
Airearen kalitateari buruzko jarduera-planak egitea beharrezkoa den eremutan urteko batez 
besteko partikula kontzentrazioa gutxienez % 10 murriztea

JOERA3. Kompromisoa: PM2,5

Sareko estazioetan, Europar Batasunak zehaztuko duen PM2,5 en urteko muga-balioa ez 
gainditzea lortzea.

JOERA4. Kompromisoa: KUTSATZAILEEN ISURKETAK
NO, SO2 eta konposatu organiko hegazkorren isurpenak hurrengo portzentajeetan murrizten 
laguntzea 1990eko datuetan oinarrituta: NOx: % -31, SO2:% -64, konposatu organiko hegazkor 
ez metalikoak: % -58.

JOERA5. Kompromisoa: ZARATA
Osasunaren Mundu Erakundeak aglomerazio handietarako gomendatutako mugak gainditzen 
dituzten zarata mailak jasaten dituzten herritar kopurua % 10 murriztea 2006 urtearekin alderatuta.

1 Helburua
Aire garbia



Giza osasunaren eta ekosistemen garapena lortzeko 

baldintza argia eta beharrezkoenetakoa da airearen 

kalitatea. Azken urteetan, Euskadiko ekoizpen-sarearen 

aldaketari eta atmosferako kutsadura arintzeko ekintzei 

esker, kutsaduraren maila historiko handiak murriztu dira 

hein handi batean. 

Airearen kalitatearen eta partikulen isurketen adierazleak 

positiboak dira eta norabide egokian doaz aurrera. Hortaz, 

2010erako adierazitako konpromisoak lortuko direla 

espero da, nahiz eta partikulekin (PM10) loturiko jarduerak 

bizkortu egin beharko diren. Bestalde, gas kutsakorren 

isurketek ez dute nahi den bilakaera lortu, anhidrido 

sulfurosoek izan ezik.

Izan ere, eskuragarri dagoen azken datuak (2006) NOx 

isurketen murrizketa (% 3,7) erakusten du, baina 

hazkundea SOx (% 5,9) eta konposatu organiko hegazkor 

ez metalikoetan (% 1,9). Epe luzeko bilakaera kontuan 

hartuta, argi ikusten da  SOx isurketek soilik jarraitzen 

dutela zehaztutako joera, beraz, 2006ko salbuespen 

puntuala alde batera utzita, finkatutako helburua lortzea 

espero da. Bestalde, gainerako kutsakorren datuek 

hartutako konpromisoetatik urruntzen gaituzte. 

EAEko PM10-en batez besteko kontzentrazioa 2007rako 

30 ( gr/Nm3) izan zen; horrek esan nahi du aurreko 

urtearekiko murrizketa arina egon zela, eta II. Ingurumen 

Esparru Planaren helburuekiko hurbilketa. Horretarako, 

Ingurumen Sailak laguntza eskaini die ezarritako mugak 

gainditzen dituzten eremuetako udalei, zuzenketa planak 

egiteko. 2005. urtean hamazortzi udalek gainditzen 

zituzten muga horiek, eta, zuzenketa plan horiei esker, 

2007an hamar izan ziren. Azkeneko planak Tolosaldean 

eta Santurtzin egin dira.

Gainera beste honako jarduera hauek ere egin dira: 

Airearen kalitaterako Ekitalde bat antolatu da Udalsarea 

21-en esparruan, gehien kutsatzen duten enpresen 

isurketentzat neurri zorrotzagoak jarri dira ingurumen 

baimen integratuen bitartez eta atmosferaren kutsaduran 

eragin handiena duten jarduera ekonomikoentzat 

ikuskapen planari eutsiko zaio. Gaur egun, garatze fasean 

dago Nerbioi Beheko NO2 isurketen mailari buruzko 

azterlan bat, zirkulazioaren eta isurketen arteko harremana 

zehazteko eta haiek murrizteko neurri zuzentzaileak 

proposatzeko.

1 Helburua. Aire garbia

Kutsatzaile atmosferikoen isurketak

JOERA

“EAEko Plangintza Hidrologikoan zehaztutako ur-masek egoera ekologiko 

ona izatea eta ur horiek ez kaltetzea, pertsonen garapena eta bizi-

kalitatea zein ekosistemen egoera ona bultzatzeko.”

2 Helburua

JOERA6. Kompromisoa: AZALEKO URAK
Azaleko ur masak babestea, hobetzea eta leheneratzea, % 80k egoera ekologiko ona izan dezan 
lortzeko.

JOERA7. Kompromisoa: UR ARTIFIZIALAK
Ur masa artifizialak eta oso aldatutakoak babestea eta hobetzea, % 80k potentzial ekologiko 
ona eta egoera kimiko ona izan dezan.

JOERA8. Kompromisoa: LURRAZPIKO URAK
Lurrazpiko urak babestea, hobetzea eta leheneratzea. Ur horien ateratzearen eta elikatzearen 
arteko oreka bermatzea, lurpeko uren % 80k egoera ona izatea lortzeko.

JOERA9. Kompromisoa: HONDAKIN URAK
Saneamendu azpiegitura publikoek jaso beharreko herri eta hirietako hondakin-urak, biztanleen 
% 97ari dagozkionak, haien isuriarentzat eta hartzailearentzat egokiak diren HUA motako 
araztegietan tratatzea lortzea.

JOERA10. Kompromisoa: BAINATZEKO URAK
Bainatzeko uretako lagin-hartze puntuen % 95ek ona edo onargarria kalifikazioa izan dezan 
lortzea.

JOERA11. Kompromisoa:  KONTSUMO URAK
Euskadiko biztanleen % 95ek kalifikazio onargarria duen hornikuntzako kontsumo ura jaso dezan 
lortzea.

Uraren kalitate ona



Ur arloko emaitzarik onenak kontsumoko eta bainatzeko 

uretan lortzen dira. Arlo horietan ia lortu dira II. Ingurumen 

Esparru Planaren helburuak. Hortaz, pentsa liteke 

adierazle horiek birformulatu egin daitezkeela haien 

hobekuntzan aurrera egiten jarraitu ahal izateko.

2007an, bainurako uren kalitatea ona edo onargarria zen 

lagin gisa hartutako puntuen % 95ean. Hortaz, II. IEPeko 

helburuak lortu dira. Gauza bera esan daiteke kontsumo-

uren kalitateari buruz. 2007an IEPean ezarritako xedea 

lortu da; izan ere, herritarren % 95ek baldintza oneko 

urez hornituta dago. Dena den, adierazle horrek hobetzeko 

marjina zabala du, herritarren % 2k oso kalitate txarreko 

ura jasotzen baitu.

Hondakin-uren tratamenduaren inguruan, aipatu behar 

da 2005eko zifrekin alderatuta, 2007an herritarren 

hondakin-uren % 85 araztegietan tratatzen zirela. 2010eko 

konpromisoa lortzeko, beharrezkoa da proiektatutako 

saneamendu-sarea eraikitzea eta abian jartzea.

Azaleko urei (ibaiak, estuarioak eta kostaldea) dagokienez, 

aldeak daude beren egoera ekologikoaren artean, eta 

oraindik asko dago egiteko 2010eko helburuak lortzeko. 

Kostaldeko uren kalitate ekologikoa ezin hobea da, 

2007an kaltetze puntuala egon zen arren, 2006ko datuekin 

konparatuta. Estuarioetako eta hezeguneetako urak 

gutxika hobetzen ari dira 2002tik. Beraz, baikorrak izan 

gaitezke, eta urrun dauden 2010eko konpromisoak lortuko 

ditugula uste dezakegu. Ibaietako ur-masen kasuan, 

ordea, ez da aurrerapen nabarmenik egon. Izan ere, 

adierazle fisiko eta kimikoek aurrerapen jarraitua, eta 

2010eko helburutik hurbil dagoena, erakusten duten 

arren denbora epe zabalagoa duten adierazle biotikoek 

atzera egin dute 2003tik, eta beraz, urruntzen ari dira 

adierazitako jomugetatik. Hala ere, etorkizuneko 

perspektibak positiboak dira, EAEko Saneamenduko 

Plan Zuzentzailean zehaztutako saneamendu-sarea 

bukatzeko dagoelako eta ibaien hobekuntzan efektu 

zuzena izango duten ibaiertzak berreskuratzeko eta 

babesteko jarduerak eta bestelako programa batzuk 

gauzatzeko daudelako.

Alor horretan, oso garrantzitsua izan zen Uraren Euskal 

Agentzia (URA) sortzea. 2015eko abenduaren 31 baino 

lehen azaleko eta lurpeko ur-masak egoera ekologiko 

onean egotea du helburu nagusitzat, Europar Batasuneko 

Uraren Zuzentarau Markoak estatu-kideei ezarritako 

xedapenak, 2006ko ekaineko Euskadiko Uraren Legean 

islatutakoak, betetzeko. 

URAren funtzioak ondokoak dira: uraren emakiden eta 

baimenen inguruko EAEko uraren kudeatzea eta zentralki 

administratzea, saneamendu-sarea amaitzea, uholdeen 

arriskuak murrizteko jarduerak gauzatzea eta ibaien 

arroak leheneratzea. Gainera, ur-kontsumo arduratsua 

bultzatu behar du, eta Hirugarren Munduko herrialdeekin 

lankidetzan aritu behar da, uraren hornikuntzaren eta 

kudeaketaren gaietan. Erakunde hau abian jartzeak, 

beraz, uraren kalitatearen, baliabide naturalen kontsumo 

arduratsuaren eta klima-aldaketari egokitzearen inguruko 

II. IEParen helburuak lortzea erraztuko du.

2007an, uraren kalitatea berrikusteko sistema ezartzeaz 

gain, trihalometanoen mailak ere neurtu ziren, baita 

etxebizitzetako eta ikastetxeetako kontsumo-uren hodiek 

eragindako berun-kutsadura ere. Era berean, informazioa 

herritarren esku jarri zen, Osasun Sailak sorturiko EKUIS 

kontsumo uren informazio sistema jendaurrean azalduta. 

Sistema horretan uraren jatorriari, hornitzaileen egiturari, 

uraren tratamenduari eta analisiaren emaitzari buruzko 

informazio garrantzitsua biltzen da.

2 Helburua. Uraren kalitate ona

JOERA

“Lurzorua egoki kudeatzea, kutsadura historikoaren lehentasunezko 
berreskurapenaren bidez eta beste kutsadura mota batzuk prebenitzea.”

JOERA12. Kompromisoa:  LURZORUAREN KUTSADURA PREBENITZEA
Lurzoruaren kutsadura prebenitzea, dauden tresna espezifikoak baliatuta (aurretiazko egoera 
txostenak).

JOERA13. Kompromisoa: LURRA ERABILERA BERRIETARAKO ERREKUPERATZEA
Potentzialki kutsatuta dauden lurzoruen 407 hektarea berreskuratzea. Hiri antolamenduak lurzoru 
horiei erabilera berri bat ematea edo bertan jarduera berri bat gauzatzea aurreikusten du.

JOERA14. Kompromisoa: LURRA ERABILERA BERRIETARAKO IZAN GABE 			
ERREKUPERATZEA

Potentzialki kutsatuta dauden lurzoruen 35 hektarea berreskuratzea. Hiri antolamenduak ez du 
lurzoru horiei erabilera berririk ematea edo bertan jarduera berririk gauzatzea aurreikusten.

JOERA15. Kompromisoa: ZABORTEGI EZ AKTIBOAK
Jabetza publikoko zabortegi ez aktiboen etengabeko ingurumen kontrola eta jarraipena.

3 Helburua
Lurzoruaren kutsadura 
prebenitzea eta kutsatutakoa 
garbitzea



EAEko lurzorua ondasun eskasa da, hortaz, garrantzitsua 

da kutsatutako lurzoruak beste erabilera batzuetarako 

moldatzeko politikak sortzea. Hala, ez da beste eremu 

bat okupatu behar, eta lurzoruaren stockari eusten zaio. 

Kontuan izan behar da azken 10 urteetan lurzoruaren 

eskaria handitu egin dela, etxebizitzak, ekoizpen-unitateak 

zein azpiegiturak eraikitzeko, eta ondorioz, baliabideak 

presio handia jasan duela.

EAEko lurzorua kutsa dezaketen jarduerak dituzten 

lekuen inbentarioaren arabera 7.898 Ha dira, hau da, 

azalera erabilgarriaren % 16,5, lurzorua kutsa dezaketen 

jarduerak izan dituztenak. Eta horietatik 1.279 eta 3.120 

Ha bitarte hondatuta edo kutsatuta dagoela estimatu da, 

hau da, EAEko azalera erabilgarriaren % 2,7 eta % 6,5 

bitarte. Gaur egun, guztira 541 lursail inguru daude 

potentzialki kutsatuta eta libre, gehienak epe labur edo 

ertainean urbanistikoki garatuko diren eremuetan.

Nolanahi ere, 1/2005 Legea, lurzorua ez kutsatzekoa eta 

kutsatutakoa garbitzekoa, onartu zenetik, ikertutako eta 

leheneratutako lursailak nabarmen hazi dira.

2000-2008 aldian, leheneratutako lurzoruaren azalerak 

goranzko joera izan zuen 258 Ha-ra iritsi arte.

Lurzorua berreskuratzeko politika honen garapena 

indartzeko, 2007an Euskal Autonomia Erkidegoko Lurzoru 

Kutsatuen Plana onartu zen, lurzoruak berreskuratzeko 

batetik, eta ingurumenari egiten zaion kaltea ahal den 

heinean prebenitzeko, bestetik. Hona hemen aipatutako 

planaren lau helburu estrategiko nagusiak:lurraren 

kalitatearen aldaketa prebenitzea, lurzoru kutsatuen 

berreskurapena sustatzea, erabili gabeko eta kalitatez 

aldatutako lurzoruak berrerabiltzea erabilera berriak 

sortuz eta eremu horiek baloratzea kutsatzen ez duten 

eta balio erantsia sortzen duten erabilera berriak esleituz.

2008an 3,8 milioi euro inbertitu dira plan horren 

garapenean, eta beste batzuen artean, honako jardun 

hauek gauzatu dira. Donostiako gas fabrika 

berreskuratzea, Zornotzako Condor industrialdea ikertzea, 

edo lurrak mugitzeko obrak eta zimendatzea Bilboko 

herritarren segurtasunerako eta babes zibilerako egoitza 

berria eraikitzeko.

Horrez gain, Lurzoru kutsatuen kudeaketarako zentroaren 

sozietate arduraduna sortzeko izapideak hasi dira. Horrek 

aurrerapen handia ekarriko du planaren ezarpenean.

Azkenik, aurten 9/2005 Errege Dekretua betez jasotako 

aurretiazko 4.000 egoera-txostenetatik zati bat baloratu 

da.

3 Helburua. Lurzoruaren kutsadura prebenitzea eta kutsatutakoa garbitzea

Erabilera berrietarako berreskuraturiko lurzoru kutsatuak

JOERA

“Baliabide naturalen (lurzorua, ura eta materialak) kontsumo arduratsua 
sustatzea eta eraginkortasun mailak optimizatzea. Azken hori lortzearren, 
ikerketa eta berrikuntza bultzatu behar dira, lehiakortasuna hobetu 
dadin”

4 Helburua
Baliabide naturalen kontsumo 
arduratsua

JOERA16. Kompromisoa:  KONTABILIZATU GABEKO URA
Hiriko kontabilizatu gabeko uraren eskaera murriztea, hornituriko biztanleriaren % 80arentzat 
% 25eko mailak lortu arte.

JOERA17. Kompromisoa: UR ALTEN ESKAERA
Uraren hornikuntza publikoaren eta industria eta nekazaritza jardueretarako berezko hartuneen 
alta kopurua % 20 murriztea, 2001 urtearekiko.

JOERA18. Kompromisoa: MATERIALEN KONTSUMOA
Baliabideen kontsumoaren eraginkortasunari (eraginkortasun materiala) 2001. urteko mailatan 
eustea.



4 Helburua. Baliabide naturalen kontsumo arduratsua

Azken urte hauetan naturako baliabideen erabileraren 

eta barne produktu gordinaren bilakaeraren arteko lotura 

eteten ari bada ere, baliabide horien kontsumo orokorrak 

goranzko joera du, urarenak izan ezik. Lotura eteteak 

baliabide horien erabilera eraginkorragoa izatea dakar. 

Agerikoa da eraginkorragoak diren teknologia berriak 

aplikatzea eta garatzea ekarriko duten politikak sustatu 

behar direla. Barne produktu gordinaren eta naturako 

baliabideen kontsumoaren lotura erabat etetea da 

helburua.

2005ean material beharra guztira 111 tonara iritsi zen 

biztanleko; 2004an baino zertxobait gehiago, % 1,5 hain 

zuzen. Dena den, etxean kontsumitzen diren materialak 

materialen behar osoaren % 16,4 besterik ez dira. 

Pertsona bakoitzeko kontsumo horrek % 2,5eko igoera 

izan du 2004koarekin alderatuta. Asko kontsumitzean 

oinarritutako bizimodu eredua dela-eta, euskal gizartean 

dugun material beharra guztira gero eta handiagoa da

Bailabide natualen kontsumoa

Baliabideen kontsumoaren eraginkortasunari dagokionez, 

bi egoera kontrajarri daude. Eraginkortasun orokorrak % 

2,1 egin du gora 2001etik 2005era. Etxeko 

eraginkortasuna, berriz, % 4,8 jaitsi da eta urrun gaude 

2010erako hartutako konpromisoetatik.

Azken sei urteotan nabarmen hobetu da uraren kudeaketa 

eta, horri esker, ur hornidurarako sarean galera gutxiago 

izan da eta goiko sareko etengabeko eskaera gutxitu 

egin da. Badirudi joera horrek bere horretan eutsiko diola 

Uraren Euskal Agentzia martxan jarrita eta uraren kanona 

arautzen duen Dekretua onartuta. Jarduera honen 

helburua herritarrek ur gutxiago kontsumitzea eta lortzen 

diren diru-sarrerak ubideak berreskuratzeko erabiltzea 

da. Kontsumitutako uraren tasa 2009ko urtarrilaren 1ean 

hasiko dela funtzionatzen aurreikusten da. Lehenengo 

urtean etxebizitza-unitate guztiei salbuespena aplikatuko 

za ien  a r ren ,  epe  luzera  kon tsumoa 130  

litro/pertsona/egunetik beherakoa den guztietara luzatuta. 

Jarduera honi esker, EAEn ura modu arduratsuan 

kontsumitzeko oinarriak jartzen ari gara, horrela, datozen 

urteotan II. Ingurumen Esparru Programako konpromisoak 

betetzeko. Ildo horretatik azpimarratu beharra dago EAE 

eta Nafarroa direla Estatuan osoan etxeetan ur gutxien 

kontsumitzen duten autonomia erkidegoak.

Tasa horrek ibilguen ingurumen leheneratzean eragingo 

duten jarduerak egiteko aukera emango dio Uraren Euskal 

Agentziari. Jarduera horiek orain arte Eusko Jaurlaritzaren 

Ingurumen eta Lurralde Antolamendu Sailak egiten zituen. 

2009an jarduera horiek egiteko Uraren Euskal Agentziaren 

aurrekontua 12 milioi euro ingurukoa izango da eta ahal 

den ibilguetan estaldura kentzeko, ibaien paisaia 

leheneratzeko eta bazterretan landaredia berriz jartzeko 

erabiliko dira.

2008an GAP ingurumen programaren –Global Action 

Plan– hirugarren edizioa egin zen, eta 3.600 etxebizitza-

unitatek eta 36 udalerrik hartu zuten parte bertan. Jarduera 

horren helburua herritarrak sentsibilizatzea da, 

ingurumenaren arloko jardunbide egokiak aplika daitezen 

sustatzeko, eta horrela ingurumena hobetzea eta zaintzea 

lortzeko.

Eraginkortasun materiala eta etxekoa guztira

JOERA

“Energia aurreztea, eraginkortasuna eta energia berriztagarrien erabilera 
sustatzea kontsumoko sektore guztietan”.

5 Helburua
Energia kontsumo eta 
produkzio iraunkorra sustatzea

JOERA19. Kompromisoa: ENERGIA AURREZTEA
2010. urterako 975.000 tep-eko energia aurrezkia lortzea.

JOERA20. Kompromisoa: ENERGIA - ERAGINKORTASUNA
2000. urtearekiko, intentsitate energetikoa % 16 hobetzea.

JOERA21. Kompromisoa: JATORRI BERRIZTAGARRIKO 	
ELEKTRZITATEA ETA KOGENERAZIOA

Kontsumoaren % 29 energia berriztagarriaren eta kogenerazioaren bitartez egin dadin lortzea.

JOERA22. Kompromisoa: BIOERREGAIAK
Garraioan, urteko, 177.000 tep-eko bioerregai kontsumoa lortzea.



2007an, energiaren amaierako kontsumoa 5.747 Ktep-

ekoa izan da; beraz, 2006an baino % 2,7 handiagoa. 

Garraioaren sektoreak, atzetik industriarena duela, 

jarraitzen du bilakaera horri gehien eragiten dion jarduera 

izaten. Aldiz, azken urte honetan nekazaritzaren eta 

arrantzaren sektorean erregistratutako % 44,6ko 

beherakada nabarmendu da. 2006an 175 Ktep-ko 

kontsumoa izan zuen sektore horrek eta 2007an, berriz 

97 Ktep-koa.

5 Helburua. Energia kontsumo eta produkzio iraunkorra sustatzea

2007an energiaren barne kontsumo gordina 7.773 Ktep-

ekoa izan da, ia 2006koaren berdina (% 0,7 handiagoa). 

Azken urte honetan gorakada handiena izan duten energia 

iturriak elektrizitatea eta energia berriztagarriak izan dira; 

% 27,8 eta % 19 igo dira, hurrenez hurren. Energia 

deribatuek eta gas naturalak, berriz, % 24,1 eta % 4,5 

egin dute behera.

 Azken urteotan aldaketa esanguratsuak igarri dira EAEko 

barne kontsumoaren egituran. Horrela, petrolioaren 

deribatuak garrantzia galtzen ari dira eta gas naturala 

da 7 urteotan toki handiena hartu duen iturria, atzetik 

energia berriztagarriak dituela.

Iturria: EEE

EAEko energiaren intentsitateak beheranzko joerari eutsi 

dio. 2006tik % 1,4 jaitsi da. Euskal ekonomia gero eta 

eraginkorragoa da energia erabiltzeari dagokionez. Hein 

handi batean, barne produktu gordinarekin alderatuta 

energiaren amaierako kontsumoa gutxiago hazi delako 

gertatu da hori. 2007an, barne produktu gordinaren euro 

bakoitzeko, energia 2000. urtean baino % 10 gutxiago 

erabili da. Beraz, 2010erako konpromisoetatik gertuago 

gaude.

2007an 92.401 Tep energia aurreztu ziren, 2006an baino 

% 27 gehiago, alegia. Hortaz, 2001etik 2007ra 572.500 

tep aurreztu dira energian. % 27ko hazkunde tasa horri 

eusten bazaio 2010erako 975.000 tep energia aurrezteko 

ezarritako konpromisoa lortu eta gainditzeko aukera 

badago.

Horrekin lotuta, garrantzitsua da Euskal Energia 

Erakundeak 2008rako garaturiko eraginkortasuna 

hobetzeko diru-laguntza programa. Horren bitartez 50.000 

tep-eko energia aurrezkia izango dela aurreikusi da, eta 

150.000 tona CO2 isurtzea galaraziko da. Abian jarri 

zenetik, guztira 1.300 proiektu lagundu dira diruz. 

Inbertsioa 91.000 eurokoa izan da, eta horietatik % 15 

diruz lagundutakoak izan dira. Guztira 135.000 tep 

inguruko energia aurrezkia egin da.

Udalerri mailan Bilbon, Donostian eta Beizaman energia 

eraginkortasuna hobetzeko eta energia berriztagarriak 

erabil daitezen sustatzeko programak egin dira. Jardun 

horiek kontsumoa 2 milioi Kwh murriztuko dute urtean, 

eta 1.500 tona CO2 isurtzea galaraziko dute.

CIC-Energigune sortzeak ere garrantzi handia izango du 

epe ertain-luzean. Ikerketa zentro horren lana energia 

berriztagarrien eta energia biltegiratzearen eremuan 

oinarrituko da.

5 Helburua. Energia kontsumo eta produkzio iraunkorra sustatzea

JOERA

“Hondakinen ekoizpena murriztea eta haien kudeaketa hobetzea hondakin 
ez tratatuen isurketa maila hutsera iritsi arte.”

JOERA24. Kompromisoa: HONDAKIN ARRISKUTSUEI BALIOA
Hondakin arriskutsuetan dauden baliabide materialak berreskuratzea, haien birziklatze tasa % 
65era arte areagotuta.

JOERA25. Kompromisoa: ERAIKUNTZAKO ETA ERAISPENEKO 		
HONDAKINAK BIRZIKLATZEA

EAEn sortzen diren eraikuntzako eta eraispeneko hondakinen % 70 berrerabiltzea eta birziklatzea 
lortzea.

JOERA26. Kompromisoa: HONDAKIN EZ ARRISKUTSUAK BIRZIKLATZEA
Jatorri industrialeko hondakin ez arriskutsuen % 75eko birziklatze tasa lortzea.

JOERA27. Kompromisoa: HIRI HONDAKINAK BIRZIKLATZEA
% 35era arteko birziklatze tasa lortzea sorturiko hiri hondakinen guztizkotik.

JOERA28. Kompromisoa: HIRI HONDAKINIK EZ ISURTZEA
Tratatu gabeko hiri hondakinik ez isurtzea.

6 Helburua
Hondakinak murriztea eta 
tratatu gabeko isurketarik eza

JOERA23. Kompromisoa: HONDAKIN INDUSTRIALEN ETA	
BALIO ERANTSI GORDINAREN ARTEKO 	
LOTURA HAUSTEA

Hondakin industrialen sorkuntzaren eta balio erantsi gordinaren arteko lotura haustea.



Hiri hondakinen eta hondakin arriskutsuen sorrerak 

goranzko joera izan du 2000 eta 2007 urteen arteko 

epean; eta hori negatibotzat hartzen da iraunkortasunaz 

hitz egitean. Hondakinen balorizazioak gora egin duen 

arren, sorturiko kantitateak ere gora egin du urtetik urtera. 

2007an 1.224.514 tona hiri hondakin sortu ziren EAEn, 

aurreko urtean baino % 2,9 gehiago, alegia. 2007an 

465.904 tona hondakin arriskutsu sortu zirela estimatu 

da, eta beraz 2005arekiko % 25 egin dutela gora. 

Hondakinak baloratzearen arloan 2010erako 

konpromisoak lortzeari dagokionez, desberdintasun 

garrantzitsuak daude tipologiaren arabera. Hortaz, hiri 

hondakinen kudeaketa 2007an II. Ingurumen Esparru 

Programako helburuak lortzear bazegoen, eraikuntzatik 

eta eraispenetik etorritakoen prozesuak oraindik 

konpromisoaren erdialdean kokatzen diren balorazio % 

du. Beharrezkoa da, hortaz, arlo horretako kudeaketan 

sakontzea eta hura hobetzea.

6 Helburua. Hondakinak murriztea eta tratatu gabeko isurketarik eza

Euskal Autonomia Erkidegoko Hondakin Arriskutsuak 

Prebenitzeko eta Kudeatzeko 2008-2011 aldirako Plana 

onartu berri da. Plan horrek ekarpen garbia egingo du 

hurrengo urteetan 24. konpromisoa hobetzeko. 

Dokumentu honetan, orotara 40 ekintza ezartzen dira 

hiru helburu estrategikoak betetzeko: hondakinak eta 

berekin lotutako arriskua sortzea galaraztea, hondakin 

arriskutsuen balorizazio maila % 65 izatea kudeaketa 

hierarkia betetzen dela ziurtatuta, eta hondakin horiek 

ekoizten dituztenei kudeaketa zerbitzu eraginkorra 

eskaintzea.

Gaur egun gauzatze fasean dago EAEko hondakin ez 

arriskutsuak prebenitzeko eta kudeatzeko 2008-2011 

aldirako plana, helburu horren hobekuntzan eragina 

izango duena.

2007an eta 2008an hainbat hondakinak kudeatzeko 

azpiegitura jarri dira abian, esaterako ECOFUNDen 

galdaketako hareak leheneratzeko planta, eraikuntzako 

eta eraispeneko hondakinak tratatzekoak Gasteizen eta 

Urnietan, eta tratamendu mekaniko-biologikokoa 

Gasteizen, konpostajekoa Azpeitian eta hondakin 

handiena Ortuellan.

Eraikuntzako eta eraispeneko hondakinak kudeatzeak 

berekin dakartzan arazoak aintzat hartuta, tokiko 

administrazioan lantalde espezifiko bat sortu da arlo 

horretarako, hainbat eragileren parte-hartzearekin.

JOERA

“Aniztasun biologikoaren galera geldiaraztea, lurreko eta itsasoko 
habitaten eta ekosistemen funtzionamendu iraunkorra babestuta eta 
berreskuratuta.”

7 Helburua
Gure aniztasun biologikoari 
eustea

JOERA31. Kompromisoa:  HEZEGUNEAK
EAEko hezeguneen sektoreko lurralde planean bilduriko hezeguneetatik 50 hektarea leheneratzea.

JOERA32. Kompromisoa:  NEKAZARITZAKO ETA INGURUMENEKO
Bioaniztasunaren babesarekin lotutako nekazaritza-ingurumen neurriak gutxienez nekazaritza 
azalera erabilgarriaren %10ean ezartzea lortzea.

JOERA33. Kompromisoa: NEKAZARITZA EKOLOGIKOA
Nekazaritza ekologikoari eskainitako azalera handitzea 1.200 hektareatara iritsi arte.

JOERA34. Kompromisoa:  BASO ZIURTAGIRIAK
Ziurtagiria duten baso ustiapenen 50.000 hektareatara iristea.

JOERA30. Kompromisoa:  BASO AUTOKTONOAREN AZALERA
Baso autoktonoaren azalera 10.000 hektarea handitzea 2006. urtekoarekiko (baso inbentarioa).

JOERA29. Kompromisoa: DESAGERTZEKO ARRISKUAN DAUDEN ESPEZIEAK
Desagertzeko arriskuan edota egoera kritikoan dauden fauna eta flora espezieen populazioek 
2007. eta 2010. urteen artean joera positiboa izatea lortzea.

JOERA36. Kompromisoa:  NATURA SAREA
Natura 2000 Sareko espazioen artean, eskualde biogeografiko Atlantikoan dauden guztiak eta 
eskualde Mediterraneoan daudenen % 30 kontserbazio bereziko eremu (KBE) izendatzea lortzea.

JOERA35. Kompromisoa:  ESPEZIE INBADITZAILEAK
Espezie inbaditzaileen presentzia murriztea.

JOERA37. Kompromisoa:  PAISAIA
Euskadiko paisaia berezien eta nabarmenen katalogoko guneen % 10ek kudeaketako neurri 
egokiak izatea.

2007an guztira, hamaika animalia espezieren populazioak 

aztertu dira, eta horietatik zazpi txoriak ziren (atalarra, 

uhalde-enara, lezkari arrunta, lezkari karratxina, benarriz 

gorrizta, kaio iluna eta kaio hankahoria) eta lau arrain 

kontinentalak (ibai-kabuxa, mazkar arantzaduna, zaparda 

eta barbo arrunta). Kasu gehienetan bilakaerak 

jarraipenerako joera dauka. Nolanahi ere, orain arte 

desagertzeko arriskuan zegoen benarriz gorrizta 

desagertzea negatibotzat hartu da. Bestalde, 

mediterranear isurialdean bizi  diren mazkar 

arantzadunaren eta zapardaren egoera txarra ere 

negatibotzat jo da.

Hegazti taldeen urteko aldaketako indizeak bere horretan 

eutsi dio aurreko urtekoarekiko, eta agerian uzten 

jarraitzen du habitat urbanizatuetako eta kultibatuetako 

hegazti populazioen bilakaera basoetakoena baino 

okerragoa dela.

1998-2008 aldian erregresioa izan duten hegazti-fauna 

espezieak honako hauek dira: hegatxabala, ihi-txoria, 

bele txikia, galeperra, pirripioa, buztanikara zuria eta 

landa-txolarrea. Miru beltzak eta buztangorri ilunak, ordea, 

bilakaera positiboagoa izan dute.

7 Helburua. Gure aniztasun biologikoari eustea

Iturria: Eusko Jaurlaritzaren Ingurumen eta Lurralde Antolamendu Saila, Foru Aldundiak eta IKT.

2008an Foru Aldundiek ez dute mehatxatutako 

espezieentzat inolako kudeaketa planik onartu, eta beraz, 

16 dira guztira onarturiko planak. Nolanahi ere, 

desagertzeko arriskupean katalogaturik dauden eta tresna 

hori ez duten espezieak daude. Mediterraniar ferra-

saguzarraren eta Bechtein saguzarraren kasua da horixe, 

baita lezkari arruntaren eta Antenmaria dioca, Matricaria 

maritima eta Pentaglottis sempervirens landare baskular 

espezieen kasua ere.

Desagertzeko arriskuan dauden espezieen egoera 

egonkorra da, bisoi europarraren, mazkar arantzadunaren 

eta zapardaren kasuan izan ezik; haien egoera oso 

kezkagarria da. 

Ugari dira garatu diren neurriak eta adierazle horiengan 

eragin zuzena izango dutenak. Bereziki esanguratsua 

da, bestalde, Ingurumen Sailak Euskadiko Bioaniztasun 

Zentroa abian jarri izana Madariaga Dorretxean. Zentro 

horrek argi eta garbi bereizitako bi funtzio bildu nahi ditu, 

alde batetik, erreferente izan nahi du ikerketa zientifikoaren 

arloan, eta bestetik, bioaniztasunaren inguruko 

sentsibilizazioa eta hedapena sustatu nahi du herritarren 

artean. Horri esker bioaniztasunari buruzko informazio 

eguneratua eta kalitate handikoa eduki ahal izango da 

ingurumen politikan erabakiak hartu ahal izateko.

Horretaz gain, gauzatze fasean dago 2008-2014 aldirako 

EAEko Bioaniztasun estrategia. Estrategia horren 

helburua bioaniztasunaren galera etetea izango da, eta 

arlo horretan II. Ingurumen Planean hartutako 

konpromisoak lor daitezen erraztea.

Garapen Iraunkorrerako Europako Estrategiak 2010. 

urtea ezartzen du Natura Sarea 2000-n aitorturiko guneek 

kudeaketarako tresna zehatzak izan ditzaten. Ildo 

horretatik, EAEn hobetzeko sare nabarmen bat antzeman 

da, gaur egun hegaztiak babesteko zona berezik edo 

inongo garrantzi komunitarioko lekuk ez baitu onarturiko 

kudeaketa planik, nahiz eta jorratzen ari diren. Egoera 

hori EAEko Paisaia berezien eta apartekoen katalogoan 

bildutako lekuetara heda daiteke. Parke naturalen kasuan 

deklaraturiko bederatzietatik bostek bakarrik dute 

onarturiko erabilera eta kudeaketa plana.

Nekazaritza ingurumeneko neurrien eta basoko 

ziurtagirien menpeko nekazaritzako lur erabilgarrien 

adierazleek, lortu dituzte dagoeneko II. Ingurumen 

Planaren 2010 eperako ezarritako helburuak, eta hortaz, 

baliteke komenigarria izatea helburu horiek berriz 

planteatzea aurrera egiten jarraitzeko.

Nekazaritza, Arrantza eta Elikadura Saila ere bere politikak 

garatzen ari da helburu horiek lortzeko. Hortaz, EAEko 

2007-2013 aldirako Nekazal garapeneko programa 

nekazaritza ekologikoa sustatuko duen tresna bilakatuko 

da, nekazaritza eta ingurumeneko laguntzak ustiategien 

Nekazaritza eta ingurumen kontratuari lotzen baitizkio. 

Horretaz gain, basoei bideraturiko laguntzak Basoko 

Kudeaketa Planak egiteari lotzen zaizkio, ustiategi horien 

kudeaketa iraunkorra bultzatuta eta EAEko baso azalera 

autoktonoaren hazkundea bultzatuta. Ez dugu ahaztu 

behar gaur egun EAEko lurzoruaren % 55 zuhaiztiak 

dituzten baso-lurrak direla. 2009aren hasierarako 

auditoretza bat aurreikusi da. Ziurtaturiko baso-azalera 

hazi egingo dela aurreikusi da.

Iturria: Eusko Jaurlaritzaren Ingurumen eta Lurralde Antolamendu Saila, Foru Aldundiak eta IKT.

Bestalde, eta nekazaritza ekologikoa bultzatzeko motore 

gisa, Nekazaritza eta Elikagai Ekologikoen Euskal 

Kontseilua sortu da. Erakunde hori izango da nekazal 

eta elikagai produkzio ekologikoa kontrolatzeko 

arduraduna, ekoizpen ekologikoko sistemak sustatu eta 

hedatzekoa eta produktu horien kontsumoa sustatzekoa 

herritarren artean. Horrez gain, beste funtzio batzuk ere 

izango ditu.

Sail horrek berak hiru Foru Aldundiekin batera, 

«Etorkizuneko nekazaritzaren aldeko apustua egin 

ezazu» kanpaina atera du. Jarduera horren helburua 

EAEko nekazal ustiategietan praktika iraunkorrak 

garatzea eta haien inguruan sentsibilizatzea da. 25.000 

liburuxka argitaratu dira, informazioa eskaintzen duen 

mikrogune bat sortu da eta marketin zuzeneko ekintzak 

egin dira nekazal ustiategien titularrentzat. Bestalde, 

nekazaritza iraunkorraren inguruan esperientziak 

trukatzea bultzatzeko eta proiektuak garatzeko, 

Nekazaritza, Arrantza eta Elikadura Sailak lankidetza 

hitzarmena sinatu du Vermont-ekin (AEB iparraldeko 

estatua).

Azkenik, adierazi beharra dago Ingurumen Sailak, 

Nekazaritza, Arrantza eta Elikadura Sailarein batera, 

EAEko 2008ko basogintza eta ingurumen adierazleak 

azterlana egin duela. Azterlan horretan 23 adierazle 

definitu eta kalkulatu dira, EAEko basodiaren ingurumen 

egoerari buruzko informazioa ematen dutenak.

7 Helburua. Gure aniztasun biologikoari eustea

JOERA

“Pertsonen mugikortasun-eskaerari oinez ibiltzea, bizikleta eta garraio 
kolektiboa sustatuta erantzutea. Merkantzien garraioan itsasoz eta 
trenbidez egindakoa sustatzea, errepide bidezkoa murrizteko”

JOERA38. Kompromisoa:  PERTSONEN MUGIKORTASUNA
Bidaiarien banaketa modala motorerik gabeko garraiorantz bideratzea

JOERA39. Kompromisoa:  SALGAIEN GARRAIOA
Salgaien garraioaren banaketa modala berbideratzea trenbideak, tona-kilometrotan, azalerako 
garraio guztiaren % 15 garraiatu dezan lortu arte (errepide - trenbide +).

8 Helburua
Mugikortasuna kudeatzeko 
eredu berri baterantz egitea



Salgaien eta pertsonen mugikortasun motorizatua klima 

aldaketan eragin handienetakoa duen bektoreetako bat 

da, eta gainera bestelako ingurumen inpaktu larriak 

eragiten ditu, esaterako hondakin arriskutsuak sortzea, 

baliabide ez berriztagarrien kontsumo intentsiboa, 

habitaten zatitzea azpiegiturak eraikitzeagatik eta 

zirkulazio istripuak, beste batzuen artean. 

Horregatik, pertsonen zein salgaien mugikortasunaren 

kudeaketa arlo honetako erantzukizunak dituzten 

erakundeek (Udalak, Foru Aldundiak, Eusko Jaurlaritza 

eta hainbat eragile) aintzat hartu beharreko elementu 

nagusi bilakatzen da.

2007ko Euskal Autonomia Erkidegoko mugikortasun 

azterlanaren datuen eta EAEko garraio eskaeraren azken 

irudiaren arabera, bitarteko motorizatuen barneratze 

kuotak gora egin du azken urteetan, bai pertsonen 

garraioari dagokionez, bai salgaien garraioari dagokionez, 

bitarteko iraunkorragoekin alderatuta. Hortaz, II. 

Ingurumen Planean ezarritako konpromisoak 

betetzetik gero eta urrunago gaude.

Bitarteko iraunkorren barruan sartzen dira oinez, bizikletaz 

eta garraiobide publikoz egindako joan-etorriak

8 Helburua. Mugikortasuna kudeatzeko eredu berri baterantz egitea

Tokian-tokian aurreikusitako mugikortasunaren arloko 

ekintzak gorabehera, 2008an eragin handiena izan duten 

jarduerak marraketen eta obren lizitazioen onarpenak 

izan dira Abiadura Handiko Trenaren sare ia osoan, 

EAEtik egiten duen ibilbidean. Tren berriak behin betiko 

ekarpena egiten dio Euskal Hiriaren kontzeptuari, batetik, 

bertako hiriburuen arteko lotura ezarriz; bestetik, pertsonen 

eta salgaien garraioaren banaketa funtzionalaren bitartez, 

gaur egungo sarearekin uztartuta, eta azkenik, trafiko 

horien zati handi bat tren bitartez egin dadin ahalbidetuz, 

gure errepideetako saturazioa murriztuta.

Ildo horretatik, adierazi beharra dago abian jarri zela 

itsasoko lehen autobidea Bilbo eta Zeebrugge artean, 

2007ko irailaren 27an. Europako Batzordeak babesturiko 

ekimen horren helburua Arku Atlantikoan errepidez egiten 

den salgaien trafikoaren zati bat itsasoz egitea da. Ekimen 

horren balioa, ordea, sinbolikoa da batez ere Gaur egungo 

okupazio mailarekin, dagoeneko urtebete igarota, itsaso 

bidezko lineak 350 kamioi kendu ditu astean 

errepideetatik, eta horrekin alderatuta, lurreko mugetatik 

oraindik 10.000 ibilgailu astun igarotzen dira egunean., 

baina etorkizunean garrantzi handiagoa izango duela 

aurreikusi da.

Mugikortasun iraunkorreko ohiturak bultzatzeko 

helburuarekin Eusko Jaurlaritzak web orri bat sortu du 

garraio zerbitzu ezberdinei buruz sarean dagoen 

informazioa eskuratu ahal izateko. Atariaren bitartez 

erabiltzaileak garraiobide publikoz egingo dituen joan-

etorriak antola ditzake, eta gainera beste baliabide batzuei 

buruzko informazioa ere eskaintzen du, disuasio 

aparkalekuak edo autoa partekatzeko zerbitzuak, 

mugikortasun iraunkorra sustatzeko.

